
Introduccion

Carlos Sanchez Avendaiio

El presente libro sobre el calendario tradicional de la sociedad bribri forma parte de la serie
de materiales pensados especialmente para los miembros de este pueblo autéctono de Costa Rica
en los que el principal objetivo consiste en la documentaciéon y el resguardo de su conocimiento
cultural en forma de enciclopedias etnograficas con informacién puntual escrita inicamente en la
lengua bribri y con acompanamiento visual (ilustraciones y fotografias).

La idea de crear este material provino del sefior Franklin Morales Lépez, gran conocedor de la
cultura de su grupo y promotor incansable de la recuperacién y conservacién de los conocimientos,
practicas e historias de su pueblo. Desde hacia muchos anos, el sefior Morales queria sistematizar
y publicar en un formato perdurable el conocimiento relativo a las estaciones y lo que ocurre en
cada una de ellas. Gran parte de la informacién que contiene este libro se origina en la propia
experiencia de vida de Franklin, asi como en todo lo que aprendié con su padre, el awé Silverio
Morales Morales, pero también proviene de la consulta que llevé a cabo el sefior Morales con
personas de su comunidad para completar los datos o para verificarlos, particularmente con el
sefior Hildebrando Lépez Lépez.



La informacién aqui recogida es muy variada. Entre otros muchos temas, se explica cudl es
el comportamiento de los animales y cémo se interpreta lo que hacen en relacién con el clima, en
qué momento del afio se inicia la formacion de los especialistas en medicina tradicional, cuél es la
duracién del dia y de la noche en cada etapa, en qué consiste el trabajo de los seres cuidadores de
los animales, como se manifiesta la transicién de una estaciéon a otra y qué signos la evidencian,
en qué momento se puede sembrar qué y en qué momento es mejor no hacerlo, cudndo hay mayor
disponibilidad de miel o de otros productos naturales, qué fue lo que Sibo dej6 establecido que
debia hacerse en cada momento, qué tipo de persona puede realizar determinadas actividades y en
qué periodo del afio, cudles enfermedades son comunes en cada estacién y quién puede curarlas y
con qué plantas, etc. En este sentido, no se trata de un simple calendario, sino de un compendio
de conocimiento acumulado tras la observacién detallada y prolongada de la naturaleza, asi como
de informaci6n acerca de algunas de las costumbres del pueblo bribri.

Los textos en idioma bribri fueron escritos por el sefior Franklin Morales Lépez. Las
fotografias de las plantas de Talamanca también las tomé él. Las ilustraciones fueron realizadas
por la asistente de disefio grafico Carina Elizondo Valverde, en algunos casos con base en dibujos de
referencia realizados por el joven bribri Kevin Orlando Cruz Lépez. La diagramacion del material
estuvo a cargo asimismo de Carina Elizondo Valverde.

La version digital de este material puede consultarse en la padgina web www.dipalicori.ucr.ac.cr.



Sobre el proyecto “Diversidad y
patrimonio lingiiistico de Costa Rica”

El proyecto “Diversidad y patrimonio lingiiistico de Costa Rica” (EC-408), adscrito a la
Escuela de Filologia, Lingiiistica y Literatura y a la Vicerrectoria de Accién Social de la Universidad
de Costa Rica, colabora con diversas comunidades etnolingiiisticas de Costa Rica con el objetivo
de resguardar su conocimiento cultural y fortalecer la presencia de sus lenguas autéctonas
mediante iniciativas de documentacién lingiiistico-etnogréfica que sirven de base para la creacién
de recursos y actividades de promocion, visibilizacién, revalorizacién, ensefianza y revitalizacién
ideados, elaborados e implementados en consulta con miembros de los respectivos pueblos y con la
participacién activa de adultos, jévenes y nifios de las comunidades con las que trabajamos.

Esperamos que el presente calendario sea de utilidad para los miembros del pueblo bribri y
para todas las personas interesadas en la lengua y la cultura de este grupo.

Carlos Sanchez Avendano

Coordinador del proyecto

Universidad de Costa Rica
Contacto: dipalicori.efll@ucr.ac.cr






I tchoke dawas a



Bikis kicha: Kaeé kalona:
Dukua sarfiri Dukua mashmash



Nai’ bakis: Kapa’ kicha:
Dukuarke kali késka Dukua dalo6lo.
Kapoli nima té.



Tabé: Sulakicha: Naji’ dipakicha:
Dukua métk. Ké yérka to Dukuérke dawaska: Workua butftd.

N

se’ mike i tsuk. Si’'wo bua Irir kapéli e’ kuek ké i
wa. Si’ tawi yeérka to se’ i tsuk

’



Kae klona:
workua siélsie. I tso’ u sulé
mawo ie

Yébélkicha:
woa daléshdalosh.
Kukua’ tso’ e’ dukua
di6 kayok

Bua karke:
dukua woa butftd.



Bita sawak: Bulnakicha: Tabé sarri:
Duka sastr. Bita chko I wo dor bitsi labé. Dukua dor saralsarul

Shtréklikicha: Tchabéklikicha: Shtdkicha:
Dukua woa sarirti. Kua’kua Dukua tséstses. I wo dor Dukua sarfiri. Tso’ ajko
alorke e’ késka shuru étsak yawo, i tso’ kadbata a

Talék kicha: Shitiali kicha: Shpékicha:
I dir kal ujté Dukua buttsbatus. I dukua Dukua. Wo katano
ktayeke kua’kua ro

Naiji’ bakis Tu’sikicha Dulinkicha:
I wo katé kano’,
bita ro ena yawi’

Pulikicha: Duchaékicha: Tskajkicha:
Dukua malma Dukua sartlsarul Dukua sartiri

Si’wo wa

Si’ pali Si’ matk Si’ tulu Si’ tawi

DAWASKA SEJKA

Se’ a ta kaneéblo irir
Ka toke té ie:
Iyi kuatcho ie wes: ikuo, arros, atu. Kos i’

kanéweke si’ tawi wa kos se’ ro iyi kuatcheke
wése tso’ se’ wa ne ése

Ka e’ késka

Ka ro diba ie, mikeshka doka si’ mafat as
tsa’kicha bit e’ dukua sirke e’ darke iski. E’
ukoki i ské tsikirke pali.

fyi kal ie anies dukuarke:

1. Yawé 11. Amuki k16
2. Ducha 12.Mol

3. Tama 13.Boldk

4. Surin 14.Kolomki
5. Sawé 15.Bakom

6. Uldk 16.Walo

7. Kapék 17.Siakol

8. Al 18.Amo’

9. Tsirul 19.Béki
10.D61 20.Bé

21.Tultbok
22.0bok
23.Yén
24.Amo’ki klo
25.Shkalar
26.Spat klo
27.Yuléak klo
28.Kakir
29.Kapoli
30.Kuk

31.A k16



fyiwak wése ro kawo
biyo cheke:

Diba chéeke:

Tchirwak woa tsikirirl

Tchirwak shiisha tsikiriri e’ diba bérbér N
Yaretkuak

Cho Shapd

ro

K

Sula

Tyiwak wése ro kali biyd cheke:

Pula
Tsipi
Shukuli
Bukué’
Kal por
Takol tru

Kokold

Kényale



Tchirwak daldlé bultibulu kali yérke tai Tchirwak wak tsir e’ ta kali yérke mulala

Koktre

Di’ ratse berie ése cheke,
iyiwak ena iyi € anas:

Ak ala matike
Ak iklo

Al4 bular

Trak



Kalabir Nima tarkeka

Kali cheke irir €’
Iyiwak dii ie

Du ulitane tso’ i yawfik, ukoki i ala tuldke. Tso’
ala Kki.

Séjka du ulitane tsikirke, ka pop6 éjké késka
e’ kueki du ulitane tsikirke. E> wa ro to kali ke
yérku e’ daléwa.

Kawo éjké ta se’ yorke Awa ie e’ pautke, se’
wa bua’ ie siwa’ ujté klowe. E> wi 16 t6 kos
iyiwak tso’ séjka e’ wakpa r6 péali. Du tsitsir
tsikina séjka pali, ta e’ wa. Es Awa pali pautke,
e’ daléwa yi tso’ wé yona Awa ie e wa tai
siwa’. Mik se’ tsa dio yarke e’ ta e’ kanéweke
kawo éjké. Es doka mik se’ déka Awa ie e’ ta
e’ kanéweke mik du tsikirke e’ késka. Aiies
fyiwak tiru wes kro, cho, takol kos éjké tso’ sia’
ki. Ka p6po e’ kuek.

Dawaska: kawo rratke

K4 filwe tchoke bét, bét ta ki tawina, nafiéwe
ro bitsié, ki nirke éna€, e’ r6 wa ro to diwo
shkoke 6t, ké shkoku ké shuisha e’ kuek, e’ dor
és. S6 iche t6 ké k4 fifrnua bét.

Niwe: E’ ta k4 dalo dor bérbér &, mik diwo skél
détche e’ ta s6 ichémi t6 ké dalo tchéwamitche,
mik diwo térol ta ka dalo ké ta’ ia. Ta ki tawina
ta i mikeshka tchoke nafigé doka mik diwo dé
terol e’ ta i ninane.

Fs i ska tso’ e’ 1o ta i wérke e’ r6 Békud kie
Ditki, bekud e’ wérke we diw6 mikewa €’ ajken.
Se’ i sawe ta békud e’ ro bérie dalolog, e’ ta se’
én a ia to se’ tso’ Dawaska. E’ késka ta ké iyi
kuétchéne, irir iyi kuatchéna e’ fidwelor.

Mik diwo skél ta ka ia tsétseé kan ka ninua, éré
krd drkemi diw6 bot, éré mik ki shibos tchdan
e’ ta séjka kro alarke. Mik diwo dé terol e’ ta
érpa ka dalo bina bua’ ichdk, k4 fiina.



fyiwak kalo tkél

Kos e’pa anies parke mik kdwo dé dawéaska e’
ta. E> wosuk bil fyiwak e’ wakpa tso’ i ajkonuk
ena i tsatkok. Anies e’ késka ta iyiwak kos
e’ yfjki e’ késka ta i chko tso’ éme, e’ katéke
irir mik i pana e’ ta. fyi kuatcheke irir e’ kie
Séswak, ie’ ro kos fyiwak fyi katéke e’ a i chko
kuatkéke kéwe kam fyiwak pér e’ yoki. E’ 16 t6
as ké Duwalok fyiwak to kétaba dor. E’ kueki és
i buld dor i kanéwe, i aldwe, e’ mika ie’ i buld
iyiwak talarke, sérke, e’ wosuk kos ké tchoke e’
a kal wo tso’ éme. E’ kueki wes ka wakdél és i
tso’, ka spé mik, ka jté mik, ka taki ki, ka blé a,
di’ ajkémik, ké ajkue ki, ka sésé a, ka bamba a,
ka alarom a, ka ite a.

Wes: Sarwak, kano’, suli, kasir, tsawi, shulé,
kachtk, s€lé, sina, stsi, akio, urri, ok, wim, sal,
namu, bita y skué.

Dawaska mik e’ tcha e’ ta se’ i sawéeke to kos
ké tchoke e’ i ténawa shkalé su e’ kie yérro, e’
r6 icha Sibo tso’ bd’ fiduk, ena aiiies €’ ie’ tso’
biy8 muk, i tso’ shkalé wa i biy6 muk se’ dits6
a to diba tcha. Ské ie ka ulat manérke, mik alé
ta diba arke, wosuk kali yérke wéjké alé ta
ulat ulat, e’ ta dawaska tchémitche, ka popo e’
chémitche, iyok popd ka tanawa tsikiriri, diba
ba wa, e’ ki so i saweke t6. Iyok ki kali yérke e’
r0 ka manéweke, kalko mike ane tsipatsipa, €’
wa ro to ka mia chichié, kal ulitane tso’ wes irir
éskapé woa tsipatsipa.

Sibo shkalé wa se’ a i ajkache t6 wes ie’ 10 se’
wos iyi kos tso’ éjké sawe. E’ sawe se’ 16 tO i wé
sié shkoke wes shkalé e’ s E’ chokewa mik ké
dé i ki paiki, ejke ta se’ i sawe ta to ké i wéta ia
woa sié. Mik e’ tcha ukoki ta se’ ro ki saweémi
wes uka’ idir e’ sii. E> wa tchoke wes ké tchoke
kos éjké. E’ ro Sibo kane.



BEKSKA

E’ késka ta ala bularke, kattiwo rami tal nafniéwe
ta, kal kie bek e’ i dukua tso’ tal kabata a, €’
késka ta ké krd mérka sia’ ki, i d4 ndnua, €’
késka ta tai bul tso’, bul dio ar poOé, bul dor wes
ikie: sal ali, e’ 1 yaweke wéjko dor bitsi, i wak
dor matk, kukuli, e’ t1 r6 kal amik tsinet, i wak
dor bututu, wim ali, e’ wak dor dalolo bul e’ u
yawoke ta i it wéjko dor sarfirt i wak woa r6
daldld shachdli, i wak dor tsir tsikirirl, ké e’
késka iyi kuatchér, kdwo e’ sérke doka si’ ét.
Mik e’ tcha e’ ukoki ta iyi ulitane kuatchérmi,
du tsoke wes: nlibél, tsawireré, chii, dawé, kaé,
kos du éjké tso’ bua’é e’ késka ta kos iyiwak e’
tso’ ish ish tai i kié ar, fyiwak kalo tchél kie wes
kasir, suli, kano’, tsi, kachtk, sina, sélé.

Ké kal ulitane dukua ta, kal ulitane e worke,
darke iski, kak kie bék e’ wo ké katé fyiwak
dor, i dukua woa dor tsikiriri, kdwé kie Béska
e’ tso’ roka mik i ki si’ bot dé éjké, mik e’ tcha
e’ ukoki ta kos iyi wamblérke beékska bit e’
chowane ta éjké i diwo, mik bekska tcha éré ta
ala ata bularke doka dawés bata wa.






KUASKA

Kéwo mikeshka dawéska i toki e a ujte tso’
bilté e’ siwé apake, wosuk wes iyi tso’ e’ ulat a,
iyi manérke, ka ratke kos e’ saweke so tsakkie,
afiies i é tchoke ia ése saweke s6 dakalili. fyék
dor i biyo meéke e’ ki i wérke t6 wes ka e’ tike
ena kos iyi sawe ta se’ ro ése manérke, éré wes
ie’ ujté mu e’ nalé atke. E’ wosuk e’ késka ta
iyi ulitane kanéorke éjké wa surke éme, éré i
biyfj ta séjka se’ a i ujté kuek. E’ kos e’ wakdél,
katablérule uka’ kéwe Sibo wa, se’ kane i fialé
shko uk yésyés. Wéjkeé ujte ate se’ a e’ wa skane
kaneblok, e’ mika se’ tso’ amik e’ ro se’ sawé to
se’ tso’ fyi fjké daloiok.

Kua’ska ta tama k6y6k kateke i wak dor, dacha
wak wes ona tso’ i kalo mik ése
alorke taié.

Iyiwak tsikirke wes tchabé, yék, yawet wak, e’
tsikirke kua’ klo a e’ arke kdwo ijké, kua’kua
bulubulu wak tsikiriri ése tso’ tai, siwa’ bitsirke
daréré, kua’ wo tso’ tai, md wo, buirém, kua’
tsitsir. E’ késka ta e’ yuléke sulé wobako yéblo
ie. Kua’ wo dapaweke si’ weke bo’ tsak i teke si’
tawi ése wa, éré i teke se’ wése kirirule tchabé
wa. Ese yuleke e’ kanéwo, mik se’ i kiana nima
t6 ie. Ké i tér si’'wo ése wa, €’ wa ro té i da’ a
powak iénaka ia e’ kuek &s i bitsé ro. E’ késka
ta diba 4rke bérbér & ké kékkra, i yérke bua’ e’
ro kali.

Kua’ska fyiwak tsikirke éré wes dit és éré ké
séjka, du wése alé. E’ wa ta mik se’ shkana i alé
wa e’ da’ alirka talé, e’ wamblérke

kua’ska é.



E’ késka ta nima kie dakol darke, wosuk kalwak
kie békoko ése darke, kos éjké tso’ e’ késka.
Anijes pali’ wak darke, éré kéwe ta kafak
bularke, e’ ki se’ i tseke to, tsa’wak porke pik ki
kashua, €’ yérke bukula’ ie. E’ késka ta di’ tso’
bérie bitom iri éjké, di’ ki fyiwak tso’ kie takol
ena kalabir e’ rami, kua’kua kie 8yé woa sié
ése rami, e’ Sibo tsa’ rami. Eré ta e’ Sibo kang
wes: nés rami di’ ki, e’ biyéchéke du kie nés du
e’ r6 Sibo Ut chané rami, kibé’ e’ Sibo 11 chalé,
dit rami e’ Sib6 tko rami. E’ késka ta bukula’
ulitane aldrke, e’ woet bua’ ie i tso’ e’ sikua
bukule. Afiies bukué’ tso’ kie bukué’ ichdk.

Dawe ie i tso’ wes skuék, kua e kapeyeke ye5111
wa, tsini woli wa. E’ kapéyéke se’ wése ké
kirirule dawe ése wa, e’ wakpa dor i kapéyeke
e’ wakpa ro0. Sina ro6 se’ ia tsir e’ ta se’ i taréke
e’ kapéyeke e’ wak ro se” wése ké kirfrule dawe
ése wa e’ wakpa r6, kol kosi wa ése kapéyeke.
A tso’ se’ kiina erpa €’ ajkfi a i da burka woa
sariri. E’ kapéyeke kal ko kie a klo ése wa

éré se’ wése ké kirirule dawe ése wa €’ wakpa.
Eré i kapéyéke buldme mik kidm se’ 16 fyi ko e’
yf’)ki, wosuk sind kanéweke tsali mik ké se’ 16 i
kekuia e’ ta.

Kua’ska 6 wak tso’ tai, wak tsir ena taik taik
ése. Wosuk kanak bularke dayé ki, wé diwo
tsikirke e’ rikia e’ r0, e’ ro {yi uiltane biyéchéke
irir, di’ a aknama tso’ ése biyfichéke, siwa’ ratse
e’ biyéchéke, pali’ wak tsikirke taié ka wafie e’
pik iéne e’ ukoki, tsa’wak afies pik iérke, éré e’
wamblérke mik kali yérke e’ daléwa, e’ wosuk
tchabé albrke, tso’ taié.

E’ késka ta kd wonarke rit rit e’ ro kué kie se’
16 s6 e’ doka dayé ki ala tuldk tsa’wé ki késiki
ése biyo yerke ése tso’ ¢’ r0. SO i saweke t0 i
wodiarke e’ r6 i biyé mik i wak dor, e’ sawe
se’ 16 to6 bo’'wo fidrke wes bo’ ie. Wosuk se’ i
sawe t6 bo’'wo e’ 16 icha kué wike €’ én a idna
t6 i yamipa wé r6 alaki e’ ratse ala tulok dayé
ajkomik e’ biyo muk.

E’ késka é e’ wamblérke doka si’ ét &, e’ ukoki
ta ké se’ wa i stinéne, €’ ki so i sawéke to irir se’
tso’ kua’ska. E’ wosuk ta kua’ wo tso’ sulé sulé,
e’ chérlorke si’ iét a, e’ ukoki ta diba arke €’ ro
kua’ wo siwo. E’ késka ta kua’ tsikirke shkoé,
éré i wikicha ése kua ése tsikirke talana, mik
ide kéchke e’ ta wé i wi tso’ e sha i alarlar
tsikirke, e’ alorke e’ ukoki i dukuarke.

Kua’ska e’ ta tal amo’ worke, amoli tso’, tamali
akérke, bakom tso’ duka ie.

Diwo shkoke,
rratke Kua’ska

Diwo doétsa ka shusha, e’ kueki i tawirke énaé,
diwo maiiat, tchél, diwo skél doka diwo tersl
ki shabos. E’ ta se’ i saweémi to erpa ka tawirke.
Niwe kawo shkoke énaé, ké ka tawirwa baba
yéska, e’ kuek se’ én a iana t6 fifwe r6 kamieé,
bitsié, e’ kos sérke ro doka si’ bot é. E’ tcha e’
ukoki ta k4 fifrke bét, mik diwo tso’ tchél ta ka
wénabitutche dalolo &, e’ ta so i tsémi to fyiwak
wes dil ie e’ bit stsoke dor i tsé to ka fifndo. E’
mika so6 i tsemj to kdbata a ena wé iyiwak tso’
e’ 16 i biyocheéke to dii stsoke diwo wéjké e’ ta
éjké du stsoke, biyo kit e’ di1 &, bit e’ dit kie:
Ukiiksol, tawa, kaé, kukulé, chi, a’s, tanék.



TSIKIRISKA

Si’ sulitu éjké kawo e’ mikeshka doka Dawds
bata a, si’ dabop ki bot. Dawés bata e’ a tai ujte
tso’: Kal ulitane dukuéarke séjka érpa, kal kicha
woa tsikirirl e’ dukuérke poé, e’ kuek kali yérke
daréré &, ta ka ro kali ie, kali yérke kékkraé ka
ajkue ki ena ka bata a. Di’ tchéter wiwigé, di’
tsitsir wes di’ bultibulu e’ ta anies ka dor séseé,
mo térke poé, mik alé ta diba arke béré bére,
kawo e’ ro ta éré kibi ie ro kali . Siwa’ bitsirke
bérbér, ké ro wes kawd malépa éskapé.

Dui tso’ kali chéke wak bultibulu ése & rami,
ké du tsitsir rami yés, wes pula, tsipi, suléntin,
kuka’ trek, kalabir, kais bultubulu, 6k, du tso’ di’
ajkémik. Se’ fyiwak tiru wes patu e’ pa shtoke,
kochi turke shkalala, mik se tso’ e sauk €’ ta
fyiwak tso’ tsikiriska e’ chdk.

Anies tsikiriska ta mik alé ta kal porke, e’ ta mik
kal bultbulu ponatsa ta e’ r6 kali datse bulékal
e’ kuek, €’ biyéche, e’ ta se’ én a jana to kali poé
e’ ratse bulékal. Mik alé ta asir yérke e’ 1o iyok
shurtiwéke e’ ta bulékal ta kal tsikirke i ki e’ ro:
Dapi, dacha Di’ ajkfimik ta nima shkoke tinukka
di’ tsiki kos e’ kali che, kényale trke tsdli taié€, ak
mia ikaléléé, dkudla d4 malitsulur afii mik, kos
e’ ro kali che. Mik akuola malitsuluna ani mik e’
darkelor mik di’ détsa e’ ta, e’ ukoki ta se’ én a
iana to di’ ratse se’ déwa kali késka. Tsikiriska e’
ta di’ wak e’ kimo i wa ie, e’ r6 iyok a énsir meke
e’ wosuk ka tso’ tsipatsipa, e’ ta bit fyiwak tso’ e’
a chko alowo, €’ iyi ulitane wé 10 tsé’ka e’ a seéno
ie. B’ késka ta diké alirke, chami akérke taié.
Mik tsikiriska éna e’ ta ichokewa doka si’ ét e’ ta
diba déne, €’ ta so iche to se’ déwane dawas ét
ena e’ ta so ichéke to e’ kie Dawaska.

